
ནག་ཅན་ཁྲིམས་གཏུག་གི་བརྒྱུད་རིམ་1དང་དྲི་རྩད་ཀྱི་

གནད་དོན། 

གལ་ཏེ་ཁྱེད་ཀྱིས་ཉེན་རྟོག་པར་ཞུ་གཏུག་བྱས་ན་སྙན་ཞུ་(ཞུ་
གཏུག་གི་ཟིན་བྲིས་)ཉེན་རྟོག་པས་གཞུང་གི་ཁྲིམས་རྩོད་པར་
སྤྲོད་ཀྱི་ཡོད། གཞུང་གི་ཁྲིམས་རྩོད་པས་དྲི་བ་འདྲི་བ་དང་
རྗེས་སུ་སླར་ཡང་ཁྲིམས་ཁང་ནས་དྲི་བ་གཏོང་སྲིད། འོག་གི་
གནས་ཚུལ་འདི་ཚོས་གྲ་སྒྲིག་བྱེད་པར་ཕན་ཐོག་ཐོད། 

སྤྱིར་བཏང་གི་གནས་ཚུལ། 
• གལ་ཏེ་ཁྱེད་ལ་ཞུ་གཏུག་བྱེད་པའི་དུས་བཀག་རག་ཚེ་ངེས་པར་

དུ་བསྐྱོད་དགོས། དུས་བཀག་འགྱུར་བ་གཏོང་དགོས་པ་དང་འགྲོ་
མི་ཐུབ་ཚེ་ཁ་པར་ཞང་གྲངས་འདིར་འབྲེལ་བ་བྱེད་དགོས། ཁ་པར་
ཨང་ 055 646 69 20

• གལ་ཏེ་ཁྱེད་རང་གིས་བློས་ཐུབ་རོགས་པ་ཞིག་མཉམ་དུ་འཁྲིད་
འདོད་ཡོད་ན་ཞུ་གཏུག་བྱེད་པའི་དུས་བཀག་མ་རག་པའི་སྔོན་
ནས་གཏུག་བཤེར་ཁང་ལ་སྙན་སེང་ཞུ་དགོས། (ངོ་སྤྲོད་ལག་ཁྱེར་
མཉམ་འཁྱེར་བྱ་དགོས།)  བྱུང་ན་ཞུ་བཏུག་གྱི་དུས་བཀག་རག་མ་
ཐག ཡང་ན་ཕྱི་ཤོས་ལའང་ཞུ་གཏུག་གི་དུས་བཀག་རག་པའི་ཉིན་
གཉིས་དང་གསུམ་ནང་ཁྱེད་རང་གི་བློས་ཐུབ་རོགས་པའི་མིང་ཐོ་
བཀོད་བྱ་དགོས།

• ཁྱེད་རང་གིས་ཁྲིམས་གཏུག་བྱ་སའི་མི་དེ་དང་ལྷན་དུ་ཁང་པ་
གཅིག་གི་ནང་ཐད་ཀར་ཁ་གཏད་དུ་ཁྲིམས་གཏུག་བྱ་འདོད་མེད་ཚེ་
ཞུ་གཏུག་བྱེད་པའི་དུས་བཀག་གྱི་སྔོན་ལ་ཞུ་ཆོག 

 

བརྒྱུད་རིམ། 

• ཁྱེད་རང་དུས་ཐོག་ལ་གཏུག་བཤེར་ཁང་དུ་འབྱོར་བ་བྱས་ཏེ་ངོ་
སྤྲོད་ལག་ཁྱེར་སྟོན་དགོས། 

• དྲི་རྩད་འགོ་འཛུག་བྱ་སྐབས་དེར་འདུ་འཛོམ་ཡོད་པ་རྣམས་ངོ་
སྤྲོད་བྱེད་ཀྱི་རེད། 

• ཐོག་མར་ཁྱེད་རང་གི་ཐོབ་ཐང་དང་ལས་འགན་གང་ཡིན་སྐོར་
འབྲེལ་བརྗོད་བྱེད་ཀྱི་རེད། 

• ཁྱེད་རང་གིས་དུས་ཚོད་བཏང་སྟེ་དྲི་བ་ཚང་མར་ལན་ཁ་གསལ་
རྒྱབ་དགོས། 

• ཁྱེད་རང་གིས་དྲི་བ་མགོ་མི་ཚོད་པ་དང། ལན་ཞིག་ལ་བསམ་གཞིག་
བྱ་དགོས་བྱུང་བ་དང། ཡང་ན་ལན་མི་ཤེས་པ་སོགས་བྱུང་ན་ཐད་
ཀར་ཁ་གསང་པོར་ལབ་དགོས། ཞིབ་ཚགས་དང་གྲ་རྒྱས་པོར་ཤོད་པར་
བློ་སྤོབས་སྐྱེས་དགོས། 

• སྡོད་རོགས་ཕན་ཚུན་དྲག་རྩུབ་བྱུང་ན་སྐབས་འགར་བློར་མི་
བདེ་བའི་དྲི་བ་འདྲི་ཡི་ཡོད། གལ་སྲིད་དྲི་བ་དེ་འདྲ་གནས་
ཚུལ་དེ་དང་འབྲེལ་བ་ཡོད་ཚེ་ལན་རྒྱབ་ཐབས་བྱེད་དགོས། ཡང་
དྲི་བ་དེ་འདྲ་གནས་ཚུལ་དེ་དང་འབྲེལ་བ་མེད་ཚེ་ལན་རྒྱབ་
མི་དགོས། དཔེར་ན། ཁྱེད་རང་གི་བཟའ་ཟླར་མགོ་སྐོར་བཏང་
མྱོང་ཡོད་དམ་ལྟ་བུར་ལན་རྒྱབ་མི་དགོས། 

• གཞུང་གི་ཁྲིམས་རྩོད་པས་ཁྱེད་ལ་སྡུག་རྩུབ་ཇི་བྱུང་གི་
དྲི་བ་སྐྱར་ཟློས་བྱེད་སྲིད་པས་དེ་ནི་ཁྱེད་ལ་དཀའ་ངལ་
བཟོ་ཆེད་མ་ཡིན་པར་གནད་དོན་གོ་རིམ་ལྡན་པ་ཡོང་བའི་ཆེད་
དུ་ཡིན།  

• ཁྱེད་རང་གིས་དྲི་རྩད་སྐབས་ག་དུས་ཡིན་ཡང་བར་གསེང་དགོས་
པའི་རེ་བ་ཞུ་ཆོག 

• གཞུང་གི་ཁྲིམས་རྩོད་པས་དྲི་བ་དྲིས་ཚར་རྗེས་ཁྱེད་རང་གི་
ཁྲིམས་རྩོད་པ་དང་ཁ་གཏད་ཀྱི་ཁྲིམས་རྩོད་པས་དྲི་འདྲི་
སྲིད་པ་ཡིན།

• ཁྱེད་ཀྱིས་དྲི་བ་དྲིས་ལན་གྱི་ཟིན་བྲིས་དེ་ལེགས་པར་
ཀློག་དགོས་པ་དང་ཤོག་གྲངས་རེ་རེ་བཞིན་དུ་མིང་རྟགས་རྒྱབ་
དགོས། གལ་ཏེ་ཁྱེད་ཀྱི་བཤད་མེད་པའི་གནད་དོན་དེ་འདྲ་ཐོན་
ཚེ་ལམ་སེང་ལབ་ན་ནག་བསུབ་བྱས་ཏེ་ཐད་ཀར་བཅོས་ཆོག

ལམ་སྟོན། 
• གྱོན་ཆས་རང་ཉིད་ལ་བདེ་བ་ཞིག་གྱོན་དགོས་ཀྱང་གནས་སྟངས་ལ་

གཞིག་ཏེ་གཙང་མ་དང་འཚམ་པོ་ཞིག་གྱོན་དགོས།

• འཐུང་ཆུ་དང་མངར་རྫས། ལག་པར་ཕུར་མཉེས་བྱེད་པའི་སྤོ་ལོ་
ཆུང་ཆུང་སོགས་མཉམ་འཁྱེར་བྱེད།

• དྲི་རྩད་ཚར་རྗེས་རང་ཉིད་གཅིག་པོའམ་རོགས་པ་ལྷན་དུ་ངལ་
གསོ་བྱེད་པའི་འཆར་གཞི་བཟོ་དགོས། ཡང་ན་དྲི་རྩད་རྗེས་ལ་
ཆེད་མཁས་ལམ་སྟོན་སློབ་གསོ་བའི་འགྲམ་ནས་ལམ་སྟོན་ཡང་ཞུ་
ཆོག (ལམ་སྟོན་དགོས་ན་སྔོན་ནས་ལབ་དགོས།)

དྲི་རྩད་ཚང་མ་གཅིག་མཚུངས་མིན། དྲི་རྩད་སྐབས་དྲི་བ་གཏོང་
བའི་བང་རིམ་ངེས་ཅན་ཞིག་མེད་སྟབས་ཤོག་ལྷེ་འདིའི་ནང་གསལ་
བའི་བང་རིམ་ལའང་ཕྲན་བུ་མི་འདྲ་ཡོང་སྲིད། གལ་ཏེ་ཁྱེད་རང་
ངེས་གཏན་མེད་ན་ང་ཚོས་ཁྱེད་ལ་ལམ་སྟོན་བྱ་ཆོག། ང་ཚོས་གྲུབ་
འགྲས་ལེགས་སོན་ཡོང་བའི་སྨོན་འདུན་ཞུ། ། 

BIF བུད་མེད་ལམ་སྟོན་ལྷན་ཚོགས་ཀྱི་དྲ་ཚིགས་ནང་གསལ་བའི་བཟའ་ཟླ་དང་
སྡོད་རོགས་དབར་ཁ་གྱེས་པ་དང་ཁ་བྲལ་བྱ་སྐབས་ཀྱི་ཁྲིམས་དོན་གྱི་ཡིག་
ཆ་ཁག་ལ་རྩ་འཛིན་བྱས་ཏེ་བྲིས་པ་ཡིན།

14. Mai 2020


